
  
ᑐᓴᒐᒃᓴᖅ 

ᓯᕗᓕᖅᑎ ᐋᖅᑭᒋᐊᖅᓯᔪᖅ ᒥᓂᔅᑕᐃᑦ ᑐᒡᓕᖏᑕ 
ᐱᓕᕆᐊᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᔫᓂ 6, 2008) - ᓯᕗᓕᖅᑎ ᐅᑲᓕᖅ ᐋᖅᑭᒋᐊᖅᓯᓯᒪᔪᖅ ᒥᓂᔅᑕᐃᑦ ᑐᒡᓕᖏᑕ 
ᐱᓕᕆᐊᑦᓴᖏᓐᓂᒃ ᑐᒡᓕᐊᓂ ᒪᓕᒐᓕᐅᖅᑏᑦ ᑲᔪᓯᒍᑎᖃᖅᐸᓪᓕᐊᑎᓪᓗᒋᑦ ᐱᓕᕆᐊᖃᖅᐸᓪᓕᐊᓂᕐᒧᑦ 
ᓴᖅᑭᖅᑎᕆᓂᕐᒥᒃ ᑐᕌᒐᖏᓐᓂᒃ ᐱᓇᓱᐊᖅᑕᕗᑦ. 
 
ᐊᓗᑭ ᕈᕼᐊᔅ ᕿᒪᐃᓂᐊᖅᑐᖅ ᒥᓂᔅᑕᒧᑦ ᑐᒡᓕᕆᔭᐅᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓄᑦᑎᕐᓗᓂ 
ᒥᓂᔅᑕᐅᑉ ᑐᒡᓕᐊ ᐊᕙᑎᓕᕆᔨᒃᑯᓐᓄᑦ. ᖁᕕᐊᓐ ᕙᓚᓇᒐᓐ ᖁᕝᕕᕆᐊᖅᑕᖅ ᒥᓂᔅᑕᐅᑉ ᑐᒡᓕᐊᓄᑦ 
ᐃᑲᔪᖅᑎᐅᓚᐅᖅᑐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᒋᐊᕐᓗᓂ ᐱᓕᕆᕕᖓᓂ ᒥᓂᔅᑕᒧᑦ ᑐᒡᓕᐅᓂᕐᒧᑦ. ᓴᐃᒪ 
ᐊᕙ ᓄᑦᑎᕐᓂᐊᖅᑐᖅ ᒥᓂᔅᑕᒧᑦ ᑐᒡᓕᐅᓂᕐᒥᓂᒃ ᐊᕙᑎᓕᕆᔨᒃᑯᓐᓂ ᐊᔾᔨᓴᐃᓐᓇᖓᓄᑦ ᐃᖅᑲᓇᐃᔮᒧᑦ 
ᒥᓂᔅᑕᒧᑦ ᑐᒡᓕᕆᔭᐅᓕᕐᓗᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᑕᒪᒃᑯᐊ ᐊᓯᔾᔨᖅᑕᐅᔪᑦ ᐊᒥᓱᕐᖑᕆᐊᕈᑕᐅᓂᐊᖅᑐᑦ ᐊᕐᓇᓂᒃ ᖁᑦᑎᓂᖅᐹᒥ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᕐᕕᖏᓐᓂ ᐊᒥᓲᓂᖅᐹᖑᓕᕐᓗᑎᒃ ᒥᓂᔅᑕᐃᑦ ᑐᒡᓕᖏᓐᓂ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᕈᑎᒃᑯᑦ ᐃᓚᒋᔭᐅᖃᑕᐅᓗᑎᒃ. ᓇᓗᓇᐃᖅᑕᐅᒋᐊᒃᑲᓐᓂᖁᓪᓗᒍ ᐱᒻᒪᕆᐅᒋᔭᐅᓂᖓ ᓯᕗᒧᒋᐊᖅᓯᓂᐅᔪᖅ 
ᐃᓱᒫᓘᑎᒋᕙᑦᑕᖏᓐᓂᒃ ᐊᕐᓇᐃᑦ ᐊᔾᔨᒌᑎᑕᐅᒋᐊᖃᕐᓂᖏᓐᓄᑦ ᓯᕗᓕᖅᑎ ᐅᑲᓕᖅ ᐊᐱᕆᓯᒪᔪᖅ 
ᓯᕗᓕᖅᑎᐅᓪᓗᓂ ᑐᖏᓕᕐᒥᓂᒃ, ᓚᕕᓂᐊ ᐸᕋᐅᓐ, ᐱᓕᕆᐊᑦᓴᖃᖁᓪᓗᒍ ᒥᓂᔅᑕᐅᓂᕐᒧᑦ ᑲᒪᒋᔭᖃᕐᑐᖅ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ. 
 
ᐊᓯᖏᓐᓂᒃ ᐊᓯᔾᔨᖅᑕᐅᔪᖃᕐᒥᔪᖅ ᐱᓕᕆᐊᖏᓐᓂ ᓯᕗᓕᖅᑎᐅᑉ ᓄᑦᑎᖅᓯᑲᐃᓐᓇᕐᓂᖅ ᐳᕉᔅ ᕆᒡᐱ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᓅᑉᐸᓪᓕᐊᓂᐊᕐᓗᓂ 
ᐊᖏᔪᖅᑳᑉ ᐃᓂᖓᓃᑲᐃᓐᓇᓛᕐᓗᓂ. 
 
ᓯᕗᓕᖅᑎ ᐅᑲᓕᖅ ᑎᒃᑯᐊᖅᓯᓯᒪᒻᒥᔪᖅ ᓯᕗᓕᖅᑎᐅᑉ ᑐᖏᓕᖓᓂᒃ ᓚᕕᓂᐊ ᐸᕋᐅᓐ ᒥᓂᔅᑕ ᑲᒪᒋᔭᖃᕐᑐᖅ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ. 
 
ᑕᒪᒃᑯᐊ ᐊᓯᔾᔨᖅᑕᐅᔪᑦ ᐊᑐᓕᑦᓴᐅᑎᒋᔪᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᒪᕆᐊ ᐅ’ᕼᐅᓐ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 979-5050 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

